


  
  ኢትዮጵያዊ ነኝ !!









አሥራደው ( ከፈረንሳይ )

አርነት ! _ የጥቁር ምድር አርማ ፤ 







ልዕልና ! _ የጥቁር ክብር ማማ፤                                                       



የጥቁር ደም - የጥቁር ዘር፤                                                            



የጥቁር ብቃይ - ከጥቁር አፈር፤                                                    



አንደበት !_ የፍሰሃ ቃል፤                                                                 



ፋና ወጊ !_ የጥቁር ቀንዲል፤                                                                    



አብሳሪ !_ የጥቁርን ልዕልና - የጥቁርን ድል ፤                                             



ምንጭ ! _ የሰው ልጅ ዘር ግኝት፤                                                 



ማህተም ! _ የጥቁር ሕዝብ ዕሴት፤ 







ማተብ ! _ የሰው ልጆች ዕምነት፤                                                        



የክርስቲያን፤ ፤ የይሁዲው_ የእስላሙ ቤት፤                                        



ኢትዮጵያዊ ነኝ ! _ ነፃነተ ዖሪት ::



የዘር ሃረግ _ የማይጠልፈኝ፤                                                                                                  

የጎሳ አጥር _ ያልከለለኝ፤                                                                                                                                                                                                                                                                                  

የጥላቻ ግንብ _ ያልጋረደኝ፤                                                                            

የቋንቋ ገመድ _ ያላሰረኝ፤                                                                                

እበላ ባይነት፤ _ ያልጠፈረኝ                                                                                            

የንዋይ ፍቅር _ ያላዞረኝ ፤                                                                                                 

የሕዝብ ህመም _ የሚያመኝ፤                                             



የወገን መከራ _ የሚያስጨንቀኝ፤                                                                                          

አብሮነቴ _ የሚያኮራኝ፤                                                                                            

ኩሩ ዜጋ! _ ኢትዮጵያዊ ነኝ !!                                                                  




ጀግንነት! _ የአያት የቅድም አያት፤                                                                                         



ማዕዘን ! _ የፃነት ድንጋይ ሃውልት፤                                                                                           



ቀደምት! _ የጥቁር ሕዝብ ተምሳሌት፤                                                                                           



አብሮነት! _ የመቻቻል ደሴት፤                                                                                         



ጮራ! _ የጠሃይ ብርሃን ንጋት፤                                                                                         



ቡራኬ! _ የእግዜር ስጦታ ሕብስት፤                                                                                            



ሃውልት! _ የተስፋ ምድር ታሪካዊ ቅሪት፤                                                                                           



ምንጭ! _ የጥቁር ዓባይ ጅረት፤                                                                                                        



ጥቁር አልማዝ! _ የህብረ ብሔር ውበት፤                                                                              



ኢትዮጵያዊ ነኝ! - የጥቁር ሕዝብ ጉልላት ::    

                  ቁጣዬ መብረቅ - እሳት የማገሳ፤                                                                                                                                                                                         

በጋሻ መክቼ - በጦር ደረት የምበሳ፤                                                                                     

በጠፍ ጨረቃ ተጉዤ - ድል የምነሳ፤                                                                        

ለጠላት!_ እንደ እሬት የምመር፤                                                                                               

ለወዳጅ!_ ጣፋጭ እንደማር፤                                                                                      

እንደኮሳ! _ የማሽር፤                                                                                                       

እንደ እንዝርት!_ የማሾር፤                                                                                                

ቀናኢ! _ ለነፃነቴ፤                                                                                                         

ሟች! _ ለቃል ለዕምነቴ፤                                                                                              

ኢትዮጵያዊ ነኝ !_ ብቃይ የጥቁር ዘር፤                                                                                                      

ከጥቁር ምድር - ከጥቁር አፈር::   





እንደ እሳት!_ የምፋጅ፤                                                                                                  



እንደ ውሃ! _ ጥም ቆራጭ፤                                                                                                                                                                                                                                                                      



እንደ ነብር _ ዝንጉርጉር ፤                                                              



ነቁጥ! _ የጥቁር ሕዝብ ክብር፤                                                                                                     



ብቃይ! _ ከጥቁር አፈር፤                                                                                                                                                                                       



የጥቁር ደም - የጥቁር ዘር፤                              

                                                                                                                   



አርነት የጥቁር ምድር - አርማ፤                                                                                                    



የሰው ልጅ ምንጭ - የታሪክ ማማ !                                                                                            



ኢትዮጵያዊ ነኝ ! _ የጥቁር ሕዝብ ተምሳሌት፤                                                                                   



ትናት! _ ዛሬም !_ ወደ ፊት !!                                                                 





 አዎ ! ኢትዮጵያዊ ነኝ !!





 ኢትዮጵያዊ ነኝ !!

 



 ኢትዮጵያዊ ነኝ !!


 

የኢትዮጵያን ሉኧሏዊነት: ከዘረኞቹ ወያኔና ኦነግ፤ እንዲሁም ከአውሮፓውያን ቅን ገዢዎችና ከአሜሪካን ደባ ለመከላከል፤ ለተመሙት ፋኖዎችና፤ የኢትዮጵያ ህልውና አሳስቧቸው፤ ትግሉን ለተቀላቀሉት የቀድሞ የኢትዮጵያ ጦድ ኃይሎች መታሰቢያ ትሁንልኝ ::
 ድል ለኢትዮጵያ ህዝብ !!
እግዚአብሔር ኢትዮጵያንና ህዝቧን ይባርክ !!

